ՆԱԽԱԳԻԾ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՕՐԵՆՔԸ

<<ԳՆՈՒՄՆԵՐԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

        ՀՈԴՎԱԾ 1. <<Գնումների մասին>> Հայաստանի Հանրապետության 2010 թվականի դեկտեմբերի 22-ի ՀՕ – 206 – Ն օրենքի /այսուհետ` օրենք/ 14-րդ հոդվածի 2-րդ մասը <<ապահովման>> բառից հետո լրացնել <<, <<Հատուկ պետական պաշտպանության ենթակա անձանց անվտանգության ապահովման մասին>> Հայաստանի Հանրապետության օրենքի 5-րդ հոդվածի 2-րդ և 3-րդ մասով սահմանված հատուկ պետական պաշտպանության ենթակա անձանց կեցության, սննդի և տրանսպորտային սպասարկման, արարողակարգային ծախսերի>> բառերով:

       ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔԸ

<<ՊԵՏԱԿԱՆ ԵՎ ԾԱՌԱՅՈՂԱԿԱՆ ԳԱՂՏՆԻՔԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

        ՀՈԴՎԱԾ 1. <<Պետական և ծառայողական գաղտնիքի մասին>> Հայաստանի Հանրապետության 1996 թվականի դեկտեմբերի 3-ի ՀՕ – 94  օրենքի /այսուհետ` օրենք/ 9-րդ հոդվածի 3-րդ մասը լրացնել նոր  <<է>> կետով` հետևյալ բովանդակությամբ.

       <<է) <<Հատուկ պետական պաշտպանության ենթակա անձանց անվտանգության ապահովման մասին>> Հայաստանի Հանրապետության օրենքի 5-րդ հոդվածի 2-րդ և 3-րդ մասերով նախատեսված հատուկ պետական պաշտպանության ենթակա անձանց կեցության, սննդի և տրանսպորտային սպասարկման, արարողակարգային ծախսերի համար օրենսդրությամբ սահմանված կարգով և դեպքերում պետության կողմից անհրաժեշտ ապրանքների, աշխատանքների և ծառայությունների ձեռքբերման մասին>> բառերով:

       ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հիմնավորում
<<<<Գնումների մասին >> Հայաստանի Հանրապետության օրենքում լրացում կատարելու մասին >> և <<<<Պետական և ծառայողական գաղտնիքի մասին >> Հայաստանի Հանրապետության օրենքում լրացում կատարելու մասին>> ՀՀ օրենքների նախագծերի ընդունման վերաբերյալ

1. Անհրաժեշտությունը

<<Հատուկ պետական պաշտպանության ենթակա անձանց անվտանգության ապահովման մասին>> ՀՀ օրենքի 5-րդ հոդվածի 2-րդ և 3-րդ մասերի համաձայն` անվտանգության ապահովման նպատակով պետական պահպանություն է տրամադրվում ՀՀ Նախագահին, ՀՀ Ազգային ժողովի նախագահին, ՀՀ վարչապետին: Այլ պետական պաշտոնյաներին, հասարակական քաղաքական, կրոնական և այլ գործիչներին, ինչպես նաև այլ անձանց կարող է պետական պահպանություն տրամադրվել ՀՀ Նախագահի սահմանած կարգով և ժամկետներում:


Հիշյալ իրավական նորմի դրույթներից բխում է, որ նշված անձանց անվտանգության լիարժեք ապահովման նպատակով անհրաժեշտ է նաև խիստ հսկողություն սահմանել և գաղտնիության պայմաններում իրականացնել նրանց սննդի ձեռքբերման, կեցության և տրանսպորտային սպասարկման, ինչպես նաև արարողակարգերի հետ կապված գործառնությունները: Նշվածով պայմանավորված անհրաժեշտություն է առաջացել <<Գնումների մասին>> ՀՀ օրենքում կատարել փոփոխություն` նախատեսելով, որ <<Հատուկ պետական պաշտպանության ենթակա անձանց անվտանգության ապահովման մասին>> ՀՀ օրենքի 5-րդ հոդվածի 2-րդ և 3-րդ մասով սահմանված հատուկ պետական պաշտպանության ենթակա անձանց կեցության, սննդի և տրանսպորտային սպասարկման, ինչպես նաև արարողակարգերի իրականացման համար անհրաժեշտ ապրանքները, աշխատանքները և ծառայությունները նույնպես ներառվելու են պետական կամ ծառայողական գաղտնիք պարունակող գնումների պլանում` համապատասխան լրացում կատարելով նաև <<Պետական և ծառայողական գաղտնիքի մասին>> ՀՀ օրենքում:

2. Ընթացիկ իրավիճակը և խնդիրները

<<Հատուկ պետական պաշտպանության ենթակա անձանց անվտանգության ապահովման մասին>> ՀՀ օրենքի 5-րդ հոդվածի 2-րդ և 3-րդ մասերով սահմանված անձանց սննդի ձեռքբերման, կեցության և տրանսպորտային սպասարկումների, ինչպես նաև արարողակարգերի հետ կապված գործառնությունները չեն իրականացվում գաղտնիության պայմաններում, ինչը վտանգում է նշված անձանց անվտանգության լիարժեք ապահովումը:
3. Տվյալ բնագավառում իրականացվող քաղաքականությունը
Գործող քաղաքականության փոփոխություն չի սպասվում:

4. Կարգավորման նպատակը և բնույթը
 Նախագծի նպատակն է<<Հատուկ պետական պաշտպանության ենթակա անձանց անվտանգության ապահովման մասին>> ՀՀ օրենքի 5-րդ հոդվածի 2-րդ և 3-րդ մասերով սահմանված անձանց անվտանգության լիարժեք ապահովման համար խիստ հսկողության սահմանումը և գազտնիության պայմաններում նրանց սննդի ձեռքբերման, կեցության և տրանսպորտային սպասարկումների, ինչպես նաև արարողակարգերի հետ կապված գործառնությունների իրականացումը:

5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է և ՀՀ ֆինանսների նախարարության կողմից:

6. Ակնկալվող արդյունքը
Նախագծի ընդունմամբ կապահովվի <<Հատուկ պետական պաշտպանության ենթակա անձանց անվտանգության ապահովման մասին>> ՀՀ օրենքի 5-րդ հոդվածի 2-րդ և 3-րդ մասերով սահմանված անձանց լիարժեք անվտանգությունը:

ՀՀ ֆինանսների նախարարություն
ՏԵՂԵԿԱՆՔ
<<<<Գնումների մասին >> Հայաստանի Հանրապետության օրենքում լրացում կատարելու մասին >> և <<<<Պետական և ծառայողական գաղտնիքի մասին >> Հայաստանի Հանրապետության օրենքում լրացում կատարելու մասին>> ՀՀ օրենքների նախագծերի ընդունման  առնչությամբ ընդունվելիք այլ իրավական ակտերի նախագծերի կամ դրանց ընդունման անհրաժեշտության բացակայության մասին

<<<<Գնումների մասին>> Հայաստանի Հանրապետության օրենքում լրացում կատարելու մասին >> և <<<<Պետական և ծառայողական գաղտնիքի մասին >> Հայաստանի Հանրապետության օրենքում լրացում կատարելու մասին>> ՀՀ օրենքների նախագծերի ընդունմամբ այլ իրավական ակտերի ընդունման անհրաժեշտություն  չի առաջանում։

ՀՀ ֆինանսների նախարարություն
ՏԵՂԵԿԱՆՔ
<<<<Գնումների մասին >> Հայաստանի Հանրապետության օրենքում լրացում կատարելու մասին >> և <<<<Պետական և ծառայողական գաղտնիքի մասին >> Հայաստանի Հանրապետության օրենքում լրացում կատարելու մասին>> ՀՀ օրենքների նախագծերն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<<<Գնումների մասին >> Հայաստանի Հանրապետության օրենքում լրացում կատարելու մասին >> և <<<<Պետական և ծառայողական գաղտնիքի մասին >> Հայաստանի Հանրապետության օրենքում լրացում կատարելու մասին>> ՀՀ օրենքների նախագծերն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ՀՀ ֆինանսների նախարարություն
ՑԱՆԿ
այն իրավական ակտերի, որոնց հիման վրա կամ որոնցից օգտվելով մշակվել է <<<<Գնումների մասին >> Հայաստանի Հանրապետության օրենքում լրացում կատարելու մասին >> և <<<<Պետական և ծառայողական գաղտնիքի մասին >> Հայաստանի Հանրապետության օրենքում լրացում կատարելու մասին>> ՀՀ օրենքների  նախագծերը

<<Իրավական ակտերի մասին>> ՀՀ օրենք,

<<Գնումների մասին>> ՀՀ օրենք,

<< Պետական և ծառայողական գաղտնիքի մասին >> ՀՀ օրենք

<<Հատուկ պետական պաշտպանության ենթակա անձանց անվտանգության ապահովման            մասին>> ՀՀ օրենք

ՀՀ ֆինանսների նախարարություն
















